
Rakkomandazzjoni tal-Parlament Ewropew lill-Kunsill dwar il-fatturi li jiffavorixxu l-
appoġġ tat-terroriżmu u r-reklutaġġ tat-terroristi

Il-Parlament Ewropew,

– wara li kkunsidra d-Dikjarazzjoni dwar il-ġlieda kontra t-terroriżmu, adottata fil-laqgħa tal-
Kunsill Ewropew ta' l-24 u l-25 ta' Marzu 2004,

– wara li kkunsidra l-Pjan ta' Azzjoni rivedut ta' l-Unjoni Ewropea biex jiġġieled kontra t-
terroriżmu, adottat fil-laqgħa tal-Kunsill Ewropew tas-17 u t-18 ta' Ġunju 2004,

– wara li kkunsidra l-"Programm ta' l-Aja dwar it-tisħiħ tal-libertà, tas-sigurtà u tal-ġustizzja 
fl-Unjoni Ewropea", adottat mill-Kunsill Ewropew fil-laqgħa tiegħu tal-5 ta' Novembru 
2004,

– wara li kkunsidra l-konklużjonijiet tal-Kunsill Ewropew tas-16 u s-17 ta' Diċembru 2004

– wara li kkunsidra l-konklużjonijiet tal-Kunsill Ewropew tas-16 u s-17 ta' Ġunju 2005

– wara li kkunsidra l-Artikolu 114 (1) tar-Regoli ta' Proċedura tiegħu,

A. billi t-terroriżmu huwa theddida fost l-iktar serji għas-sikurezza taċ-ċittadini ta' l-Unjoni
Ewropea, u billi s-soluzzjoni ta' din il-problema teħtieġ risposta globali permezz tal-
koperazzjoni leali bejn l-Istituzzjonijiet ta' l-UE,

B. billi huwa essenzjali li l-Unjoni Ewropea taffronta, permezz ta' l-adozzjoni ta' politika 
adegwata, il-fatturi, marbutin sew flimkien, li jiffavorixxu l-appoġġ tat-terroriżmu, ir-
radikalizzazzjoni vjolenti ta' ċertu persuni u r-reklutaġġ tagħhom bl-iskop li jwettqu atti 
terroristiċi,

1. Tindirizza r-rakkomandazzjonijiet li ġejjin lill-Kunsill Ewropew u lill-Kunsill:

a) li jiġu identifikati l-fatturi li joħolqu atmosfera li tiffavorixxi r-reklutaġġ ta' terroristi 
kemm fuq livell Ewropew kif ukoll fuq livell internazzjonali, u li tiġi difinita Strateġija 
speċifika għat-tul u Pjan ta' Azzjoni għall-iżvilupp ta' din l-istrateġija, li tikkontrobatti 
dawn il-fatturi; 

b) li jiġu investigati fil-fond ir-rabtiet bejn it-twemmin politiku jew reliġjuż estremista, il-
kundizzjonijiet soċjo-ekonomiċi u elementi oħra possibli, u l-atti terroristiċi;

c) li jintużaw u jiġu amplifikati l-programmi ta' għajnuna esterna biex jiġu miġġielda l-
fatturi li jiffavorixxu, f'xi Stati, l-ħolqien ta' ambjent li jappoġġa u jilleġittima t-terrori
żmu, b'attenzjoni speċjali lejn l-iggvernar sew, l-Istat tad-dritt u l-parteċipazzjoni tas-so
ċjetà ċivili;

d) li tiġi żviluppata strateġija li tippromwovi l-komprensjoni interkulturali u interreliġjuża 
bejn l-Ewropa u d-Dinja Iżlamika.

2. Jagħti istruzzjonijiet lill-President tiegħu biex jgħaddi din ir-rakkomandazzjoni lill-Kunsill u, 
biex ikunu infurmati, lill-Kunsill Ewropew u lill-Kummissjoni.

